
La Verda Lupeo 187 Vortoj de via prezidanto Atigusto 2021

Karaj Geliganog!

Por Vi, la plej lastaj novajoj pri aktivado de ELF-AREK. Gi partoprenis en
du kongresoj: la unua estis la Virtuala UK, Belfasto, kaj la dua temis pri la
Internacia kongreso de katolikaj esperantistoj. Ni prezentis videajojn dum
la movada foiro (dufoje) plus du aliaj ene de la UK-programo. Por IKUE-
anoj kaj aliaj spektantoj, estis montritaj religi-temaj fotoj, poStkartoj, glu-
markoj ks, kio surprizis ¢iujn pro la abunda materialo tiutema.

Ci-foje - bonsance! - nur belajn novajojn mi rakontas: tutunue, ni bonven-
igas novan membron: Jodo Tiago CAVALCANTE LIMA, brazilano el Ma-
naus, Amazonio. Li ekde junago estas fervora filatelisto kaj kolektas pm-
ojn kaj stampojn. Liaj Satataj temoj estas: lumturoj, Sako, skoltismo, al
kiuj laste aldonigis ankati Esperanto. Kiu helpos lin komenci sian novan
kolekton? Jen lia retadreso: jtiagocl@hotmail.com. Antatidankon!

Dua bela novajo: James REZENDE PITON partoprenis julie en SAVPEX
2021 - https://stampssa.africa/exhibits/#savpex - Virtuala Ekspozicio orga-
nizita de Sudafrika Filatela Federacio - per angla versio de unu panelo (16
folioj) pri Esperanto tra la kribriloj de Posta Cenzuro, kiu akiris 70 poent-
ojn. En atigusto la portugallingva versio de tiu kolekto partoprenis en
BRAPEX 2021, la Brazila Filatela Ekspozicio, kiu same nur virtuale okaz-
is. Gi tie konkeris 77 poentojn, kio ekvivalentas al vermejla medalo. https:/
www.febraf.com.br/brapex-2021-um-quadro. Krome li Ceestis en la nova
kategorio akceptita de FIP, tiu de poStkartoj. La 3-panela (48 folioj), por-
tugallingva “Skolta Dejhavuo” akiris 83 poentojn kaj grandvermejlan me-

dalon. Gratulegojn al Ii! Via Elda

La Verda Lupeo 187 Cenzuritaj poStajoj Atigusto 2021

ESPERANTO TRA CENZURO (1*Parto)

James REZENDE PITON

Meze de la 17" jarcento Britio starigis sian Statan poStan servon kaj tuj
poste sekreta servo ekspionis la enhavon de eksterlandaj korespondajo;j.
Se la 19" jarcento donis teknikajn kaj organizajn rimedojn por la amasigo
de la §tataj poStaj servoj, la 20" jarcento multobligis la okazojn de escepta
Stata kontrolo. En diversaj momentoj tra la jarcento oni vidis malferman,
institucian kaj laiilegan Statan enmiksigon en la privatecon de la korespond-
ajoj. Tiu privateco estis principo, kiu des pli firmigis post la Artikolo 12
de la Universala Deklaracio de Homaj Rajtoj (1948): “Neniu suferu arbi-
trajn intervenojn en sian privatecon, familion, hejmon ati korespondadon,
nek atakojn kontraii sia honoro aii reputacio. Ciu rajtas ricevi juran pro-
tekton kontrail tiaj intervenoj au atakoj.”

Tiun traesploron de la enhavo de normale sigel-
ita korespondajo fare de Stata oficisto oni nom-
as “cenzuro” sed sub tiu sola vorto ni povas
kompreni tri eblecojn. Kio estas “cenzurita 2
letero”? 1) la cenzuristo simple legis (kun ebla .. 7~  _ //,,A;x 9%
kolektado de informoj uzotaj de 8tataj sekurec- =% 7 %7 o *‘)"f ~‘ff£”"_',j‘(
servoj); 2) forstrekis vortojn aul tutajn partojn i S [4 SRR
de la korespondajo por ke ili ne atingu la ricev- # ;7 :
onton all 3) la cenzuristo baris la vojon de la
korespondajo kaj revenigis gin al la sendinto,
pro ne observitaj kondi¢oj - kaj Ci-lastan oni |
nomas “forcenzuro”.

Dum revolucioj, civilaj militoj, regionaj milit- 2 ,«;ﬁ,( o ,ﬁ” ;f«

0j, grandaj militoj, diktaturaj periodoj oni vidis Falalg r et

la rapidan starigon de cenzura servo, poSta kaj komunikila, kiel strategia
rimedo. Mi diras, ke la komunikada privateco estas inter la plej fruaj pere-
intoj en ¢iu tia konflikto.

Cenzuro okazis kaj en la civila posto kaj en la militista poSto, ofte e¢ en
ambati. La celoj estis apartaj: mesagojn inter ordinaraj civitanoj oni esplor-
is por ekkoni politikajn starpunktojn aii bari la informfluon de opoziciuloj
al la regimo. La korespondajoj de/al militistoj povus senintence riveli stra-
tegiajn informojn kiel estontaj militaj movoj kaj la situacio de la fronto.
La civilaj prizonuloj kaj militkaptitoj same havis siajn korespondajojn tra-
esploritaj.

En la unuaj tagoj post la mobilizo de Francio kaj eniro en la Unuan Mond-
militon (la 2" de Augusto 1914) jam estis aprobita la lego pri cenzuro.
Al francaj militistoj estis malpermesate: indiki en leteroj la aktualan lok-
on; komenti pri militaj manovroj; aludi al perdoj, mortintoj, vunditoj, milit-
kaptitoj; uzi la civilan poSton ati transdoni leteron al peranto kaj... plendi
pri la mangajo.

Pro la elstare vigla aktivado de esperantistoj en internacia korespondado,
kio okazis al iliaj certe multaj korespondajoj en Esperanto tra cenzuraj
instancoj? Kiu estis la sinteno de trejnitaj cenzuristoj antalti E-letero ati
karto? Dum dejortago ili analizis la enhavon de plurdekoj da mesagoj en
kelkaj lingvoj. Tiu demando tiklis min jam antat sufi¢e multaj jaroj kaj mi
komencis sistemigi mian komprenon pri tio. Vi vidos kelkajn ekzemplojn.

En La Verda Lupeo 181 (Okt. 2019) mi prezentis dokumenton, kiu montr-
is, ke oni konsciis pri la rolo de esperantisto kaj militisto Salomon Korn-
feld (ps. Grenkamp) en Oderberg. Alia militisto, oficiro en la alta stabo de
la franca armeo, ekzemple uzis la lingvon en pormilitista korespondfor-
mularo. La senpaga afranko validis nur en franca teritorio kaj li celis kore-
spondanton en Usono:

Kontrolita de Militista Aiitoritato tekstas la franclingva stampo sur afrank-
libera karto por francaj militistoj, sendita al Usono en Decembro 1916.

La sendinto, subletitenanto Couchefeu skribis sur la dorso en plena Esper-
anto.

Dorsflanke: supra averto atentigas la militiston per “Liverota al la milit-
postestro. Nenia indiko pri la sendoloko, nek informoj pri intaj aii ontaj
militoperacioj. Aliokaze gi ne sendigos”.

/Maﬂa‘f

Detalo de karto skribita en Esperanto, Atistrio-Hungario, 20.06.1915, send-
ita de civilulo, el Krasno nad Be¢vou al Usono.

Stampo de la Imperia kaj Rega (K. u. k.) militista cenzuro dum trairo en la
fervoja stacidomo de Prerau, same en Moravio (nun: Pferov, Cehio).

Esperantistoj ne hezitis uzi la lingvon kaj foje propravole indikis sur la
koverto/karto pri kiu lingvo temas:

El Boras (Svedio), Septembre de 1917,
al Philippeville (Algerio, tiam Francio)

Kaj inter movadaj instancoj, kiuj plu funkciis:

Letero supre malfer-
mita de brita cenzur-
isto, sendita de la
Centra Oficejo de
UEA en Genevo al
Brita E-Asocio. Al-
| vena datstampo en la
10 de Aprilo 1918.

En la venonta numero ni atentos pri la intermilita periodo, kiam novaj sen-
dependaj landoj iom pli datirigis cenzuradon, kaj ankail la intensa cenzur-
ado dum la Hispana Civila Milito (1936).

SOLVITA LA MISTERO PRI LA RUGA SURPRESO
CE LA MARGENOJ DE LA OK-POSTMARKA 300-DINARA
FOLIETO ZONO B TLT

verkis slovene Mauro Malusa kaj Peter Suhadolc*

La historio pri la folieto el ok poStmarkoj 300-dinaraj, Zono B Teritorio
Libera Triesto (TLT) kun ruga surpreso STT-VUJNA kaj kun ¢emargenaj
surskriboj, estas pli ati malpli konata, sed gia origino tute ne. Antat kelkaj
jaroj sufice plenkomplete priskribis en artikoloj Veselko Gustin: la unua,
slovenlingva, aperinta en Nova Filatelija (Gustin, 2011) kaj la dua, pli po-
ste, en la Bulteno de la PoSthistoria Asocio Friulo Julia Venecio (Gustin,
2017). Tial, per ¢i raporto, ni resumos nur la ¢efajn faktojn, invitante la
interesatojn konsulti la suprediritajn artikolojn. Tiuj de Gustin tamen ne
sukcesis doni respondon al serio da demandoj. Per jena komunikajo ni
konigos, kiel ekestis tiu ideo pri presado de ruga surskribo trilingva sur la
folietaj margenoj: “Esperantski Kongres / 38-a Universala Kongreso de
Esperanto 1953 / Congresso dell’Esperanto”.

La poSta administracio de Zono B Teritorio Libera Triesto (TLT) mendis
al la Cefdirekcio de PTT de Beogrado 15 000 ekzemplerojn de la 300-
dinara poStmarko. Oni ricevis nur 12 000, presitajn en dekdu-poStmarkaj
folietoj kun blankaj margenoj, tio egalas al 1000 folietoj. Tuj la poSta ad-
ministracio plendis, postulante la alsendon de la ceteraj 3 000. Intertempe,
en la beograda presejo, estis jam trancita la restanta papero, por antaiipre-
paro de la jugoslavia folieta varianto, konsistanta el po ok postmarkoj. Cio
¢i okazis sekve de domago al la suba parto de la kliSo dum ¢i purigado.
Tial estis preparitaj por la poSta administracio Zono B la restantaj 3 000
postmarkoj en folietoj el ok pecoj, do entute 375 folietoj. Probable, pro
H T ] misatento ail eraro en
=it miksado de koloroj,
: tiuj poStmarkoj ricevis
pli lilan koloron ansta-
tai la originala violo
de la 12-peca folieto,
kvankam la diferenco
estis minimuma.
Bildo 1 |Oktobre 1953,
ekcirkulis inter la fila-
telaj komercistoj la ok-

38-a UNIVQRSALA KONG?ESO de ESPERANTO 1953

ESPERANTSKI KONGRES
Eoatt esieots

poStmarka folieto, surhavanta la jam cititan rugan margenan surpreson
(Bildo 1). La Berner Briefmarken Zeitung
[Berna PoStmarka Gazeto; NN, 1954] skribis
ke estas konata la ekzisto de 250 similaj foliet-
0j, dorsoflanke numeritaj (Bildo 2). Krome oni
aldonis, ke tiuj estis aletitaj de iu usonano.
Perletere oni petis informojn al la direktoro de
la poSta administracio Zono B TLT, kiu, re-
sponde, klarigis la supre resumitajn okazintajojn kaj deklaris, nenion scii
pri tiuj pli etaj folioj, kun randa surpreso. Plie li aldonis, ke la tuto estis
vendita je nominala prezo. Surbaze de tiuj informoj la Katalogo Zumstein
raportis, ke la ruga skribo estas private farita kaj sen filatela valoro. Fakte
la kulpigita folieto estis vendita nur de komercistoj kaj ne de la poStejoj en
Zono B TLT.

Serio da demandoj tamen ne ricevis klarigon. Kiu estas la origino de la
ruga surskribo sur la margenoj de la ok-poStmarkaj folietoj? Kiu estis la
usonano, kiu acetis 250 folietojn? La poStmarkoj de tiuj folietoj devenas
de tiuj 375 liveritaj sekve de protesto ali temas pri aldona eldonkvanto?
Kial oni scias nenion prie gis nuna tempo?

Respondon al tiuj ¢i demandoj ekhavis Mauro Malusa (Malusa kaj Suha-
dolc, 2020), kiu en 2016, tra komuna amiko, havis la bonSancon kaj plezur-
on konatigi kun Spartaco Dolazza, mortinta la 18" de septembro 2018. Li
estis unu el la Sinjoroj de triesta filatela fako, samkiel Wolf, Mondolfo kaj
Bornstein. Dum ili babiladis pri filatelo, la
konversacio falis sur la 300-dinaran E-
poStmarkon Trieste B. Je ¢i punkto S. Do-
lazza igis serioza kaj ekrakontis sian veron

pfesssatastoscntasnsensee

o
e

TIITTITITIII R Y

IssoadtanRtae

Bildo 2

[ ALEXANDRR D. KROO
150 NASSAU STREEL
NEW YORK 2, N. ¥

ANNULLO COMMEMORATIVO

coneresso riLateLico Triestino | @ pri la folieto el 8 pm-oj kun trilingva, ruga

1948

surskribo “38* Kongreso de Esperanto”.
Tiam li okupigis pri vendado de poS§tmark-
oj en filatela butiko, heredita de lia patro
kaj situanta en Capo di Piazza, Triesto.
Inter la pluraj kunlaborantoj, estis alia trie-
sta samfaka komercisto, Alexander Kroo,
kies vendejo trovigis en strato Roma 20;
alian butikon li posedis en Nov-Jorko,
B ko m i peass M Usono (Bildo 3). Post la eldono de la ok-
o poStmarka folieto, A. Kroo montris al
Bildo 3 | S. Dolazza paketon da 250 folietoj surhavantaj la faman rugan sur-

preson. La folietoj estis acetitaj de Kroo en la poStejo de Koper, danke al
kompliceco de poSta giCetisto kontrati pago de pli alta prezo, ol la nomina-
la valoro. Sekve i iris al Rijeka, kie, Ce la presejo Zora, estis presitaj la
rugaj skriboj surrande.

Estante pure honesta filatelisto, S. Dolazza ekfuriozis, akuzante lin pri
friponeco kaj tuj Cesigante Cian ajn rilaton kun li. Plie li informis la aliajn
kolegojn Wolf, Mondolfo kaj Bornstein, kiuj neniam prikonsideris tiun
folieton, asertante ke temas pri filatela elpensajo. Granda parto de tiuj fo-
lietoj estis senditaj de Kroo al lia fila-butiko en Nov-Jorko: tiel komencig-
is lia spekulado pri la “folieto kun ¢erandaj rugaj skriboj”.

La rakonto de S. Dolazza donas al ni la respondon al la supre cititaj de-
mandoj. Tiuj folietoj estas parto de la eldonitaj 375 folietoj, senditaj al
Koper, kaj do ne temas pri sekva ati privata eldonitajo. Tio klare kompren-
igas, pro kio gi ne aperas en la katalogo Tergeste [elp. Tergeste] de Born-
stein. Estis identigita la Usonano, acetinta la 250 folietojn, kaj malkasSigis,
kie estis farita la ruga preso. Krome klaras, ke Dolazza neniam volis dis-
vastigi la okazintajon kaj, sekve, M. Malusa ne volis gin diskonigi antati
lia morto. Alia interesa detalo: kiam la direktoro de la poSta administracio
konfirmis, per sia respondo al Zumstein, ke Ciuj poStmarkoj de la 375 fo-
lietoj estis venditaj je nominala kosto, klaras, ke la gicetisto de la postejo
en Koper, vendinta 250 folietojn al Kroo, enspezis - ¢u friponakorde kun
la direktoro? - konsiderindan kontratilegan profiton.

Konsekvence ni povas aserti, ke la poStmarkoj de la folietoj kun ruga pre-
so surmargene estas tute atitentikaj, Car ili estis acetitaj ¢e la poSta giceto
kaj nur la ruga surskribo estas private farita. Tial se oni posedas poStmark-
on Esperanto 300-dinaran Zono B TLT, siringokoloran kaj sen margenoj,
tutcerte gi estas originala. Cetere, okaze ke la poStmarko havu la suban
randon, estus malfacile kompreni, ¢u gi originas el la folietoj kun ati sen

rugaj presoj sur la margenoj (vidu bildon 1). Bildo 4

Niaopinie estas ankall interesa la
registrita letero, sendita al Nov-
Jorko (alvenstampo malfronte)
kaj surhavanta la poStmarkon
Esperanto 300-dinaran, siringo-
koloran, adresita al Nassau Street
68 kaj pro tio nur je mallonga
distanco de la filatelejo de Kroo
(Bildo 4). Tre probable la adresito

lux. @eorge Lerzog
68, Nassau street

AVIONOM
AR ON

estis lia konato ati kunlaboranto kaj do verSajnas, ke la letero estis eksped-
ita de i mem.

Gis nun neniam mi vidis folieton similan al tiu de Bildo 1, sen skriboj ¢e-
randaj. La ceteraj 125 folietoj de la dua preso, ven-
intaj al Koper, estis disigitaj por disdonado al abon-
antoj kaj, konsidere la grandan valoron de la po§t-
marko, estis venditaj minimumkvante e la giceto.
Konatas nur kvaropa bloko, tio estas la duono de la
originala folieto kun blankaj randoj (Bildo 5). Nun-
tempe, la folietoj kun ruga surpreso margena estas
ofertitaj Ce atikcioj je startprezoj de €. 4 000 €; ni
rimarkis e¢ ekzempleron kun duobla surpreso, je
_! duobla baza kosto. La responda folieto kun blankaj
randoj, okaze ke &i estu eltrovita, estus monda rar-
ajo, kies valoro certe estus tre tre alta.

BiLpoOJ
1. Folieto Esperanto 300-dinara, kun ruga skribo ¢eranda.
2. Numerado malantatie de folieto Esperanto 300-dinara kun rugaj skriboj ¢erande.

3. Postkarto kun memorstampo pri la filatela triesta Kongreso en 1948, eldonita
de Alexander Kroo kaj surhavanta la adresojn de ambaii liaj vendejoj.

4. Registrita letero kun la pm Esperanto 300-dinara lilkolora, sendita al Nov-
Jorko al adreso apud tiu de la Kroo-vendejo.

5. Kvaropa bloko, duona folieto ok-poStmarka kun blankaj randoj.

*Artikolo aperinta en la revuo Nova Filatelija, n. 4/2020, Bulteno de Filatela Asocio de
Slovenio. Tradukis italen Mauro Malusa, esperanten Elda Doerfler.

APERITIVO ZAMENHOF EL 1905!

Bert BOON

- ﬁ 5 : Vi . ,
1905 BOULOGNE-sur-MER - Carte-Photo du Congres d'ESPERANTO
en Aout 1905

1. Komerca glumarko el Bulonjo-ce-Maro

Jen ne-ordinara kaj ne-oficiala glumarko el
la epoko de la Unua Esperanto-Kongreso
en “BOULOGNE APUD MARO”.

Lando: Francio

Eldondato: okaze de la 1* UK 1905
Eldonkvanto: sercata

Formato: 24 x 36 mm

Bildo ortangula: 20 x 34 mm

Dorsflanke: gumo

Dentumo: 21 x 13

Koloroj: verda, kremkolora

Bildo: abunde ornamita kartuSo kun brila
stelo-blazono,

Ambatiflanke: Esperanta flago (standardo)

Tekstoj: ekster la kartuSo: ambatiflanke ~ APERTIVO ZAMENHOF

Rimarko:

v

en la kartuSo:  supre SPECIALAJ FISKONSERVAJOJ

sube BOULOGNE APUD MARO

El tiu letero ni sciigas, ke Maurice Duchochois (prononcu: moris dusostia)
en 1904 eklernis Esperanton. Ni tamen ne povas ne supozi, ke li petis
helpon de pli sperta esperantisto. Okulfrapas ortografia eraro kiel
“apertivo” anstatall aperitivo kaj strangajoj kiel “ekstersendajo” anstatali
eksporto kaj “apetitdonemo” anstatail apetitiga au apetitveka!

2. La pioniro Maurice Duchochois (1862-1939)

Duchochois naskigis kaj mortis en Boulogne sur Mer. Li estis franca
esperantisto kaj direktoro de akvoglaciejoj. Krome li funkciis kiel juganto
¢e la komerca tribunalo en Boulogne kaj estis Sipekipisto por fiSkaptado.

Li estis ankati unu el la organizintoj
de la unua UK kaj iniciatinto de la
oficiala Esperantista standardo. Sur
liaj Sipoj je la unua fojo flirtis la
Esperantista flago. Ne mirinde do, ke
ambatiflanke de la blazono sur la pri-
skribita glumarko trovigas la standar-
do! Li ankati prezidis la bulonjan aso-
cion “Esperantista Grupo de Boulo-
gne sur Mer”. En la antatia letero, la
850" el la kolekto de la perua pioniro
Profesoro/D-ro Federico Villarreal,
sendita de Duchochois la 27" de
decembro 1904 al Limo, li deklaras,
ke 1i antali nelonge eklernis Esper-
anton, do 42-jara.

Jen aldone du leterkartoj de Maurice
Duchochois, propagandiloj favore al
Esperanto kaj al la komerco de

Duchochois, kiuj montras lin ne nur kiel pioniro de Esperanto, sed ankai
de la ankoraii aktiva asocio IKEF (Internacia Komerca kaj Ekonomia
Federacio), fondita en 1985, kies antatiulo estis EKI (Instituto por
Esperanto en Komerco kaj Industrio).

Postkarto disdonata al Kongresistoj Kun plejbonaj deziroj
e M. Duciiocross 11335

5-13 Aliguste 1904

Boulogne-sur-Mer

ista en Boulog

Mer

M. DUCHOCHOIS, stratoj Moulin & Vapeur Kaj d'Orléans

de Komercajoj

Enportajoj Kaj Eksterensendajoi (K. 1. p.)
Oni petas agentpjn Kaj Korespondantojn en ¢iuj landoj

Postkarto kun erara dato por la 1* UK: 5-13 Auguste 1904

PoStkarto kun gusta dato por la 1* UK: 5-13 Auguste 1905

Bibliografio:
- Vikipedio: “Maurice Duchochois”
- “Enciklopedio de Esperanto” A-J, 1933-34, p.113
- Literatura Foiro: “La Lima-Letero de Ljudovik Samenhof el 1902,
atigusto 2020, n-ro 306, p. 227-236

TROVITA GLUMARKO

cepton de ¢. 3739 esperantistoj, el kiuj 2500 eksterlandan-
oj rekorda nombro! La kongresejo estis la giganta kaj ele-

mondo. Miloj da pOStkaI‘tOJ kaj da glumarkoj pri- kaj post-
kongresaj estis eldonitaj, sed, ho ve!, la homoj ne povas vivi en paco, tial Ciuj
preparoj por Ci historia evento esperantista estis vanaj.
Memore de t1u UK, restas al ni nur la belaj esperantajoj: el tiuj, cefe
Wb I abundo da glumarkoj. La plej konata estas la su-
DE ESPERANTO pra, kies bildo aperis ankati sur la poStkartoj, poste |}
tiu eldonita de la Esperantista Vagabonda Klubo, [
Montmartre 1914, kaj tiuj pri la postkongresaj (oSG
ekskursoj, en pluraj koloroj. Laste mi trovis alian, 2l
kiun neniam antatic mi vidis. Jen gia bildo:
mezuroj - 36 x 50 mm; la teksto estas franc-
PARIS lingva; la glm aperis en 8 diversaj koloroj, lai
MR s Hirtsch-Katalogo. Cu iu el vi gin posedas?

JAPANAJ PM KAJ STAMPO

S-ro SOMEKAWA Takatosi tre gentile sendis al mi ekzemplerojn de la jus
aperintaj individua poStmarko (IPM) kaj stampo (STA), eldonitaj okaze de
la 69 Kongreso de Esperantistoj en Kansajo, 31*" de julio - 1*" de atigusto
2021. La gastiganta urbo estis Kobe, kies foto videblas en la IPM, dum en
la STA gi estas reproduktita grafike. S-ro SOMEKAWA mem farigis la IPM-
ojn kiel memorajon pri lia kara amiko, s-ro MAEKAWA Haruja, kiu bedatir-
inde forpasis pasintjare, je la 29" de julio. Pasia filatelisto ekde junago kaj
esperantisto, fidela membro de Elf-Arek de 1969, li sukcesis emisiigi me-
morstampon jam en 1952 okaze de la Japana E-kongreso. S-ro SOMEKA-
WA strikte kunlaboris kun li dum multaj jaroj en la filatela kampo.

2 nene Eldondato: julio 2021
Nominalo: 63 - 84 enoj
Formato: 32 x 38 mm
Folioj: el po 10 pm-oj
Tipo 1. 10 pm-oj el 84 enoj
Tipo 2. 5 pm-oj el 63 kaj

5 pm-oj el 84 enoj

Bildo: foto de Kobe

4

Cwn W

Tre korajn dankojn al Est. S.ro SOMEKAWA pro la senditajoj
kaj la koncernaj gravaj informo;! La redaktanto

virron84

Kobe-haven-turo —__
--- Tuga turo, B {
Slosita formo ke | _- Kobe-mara-muzeo
= L~ —-blanka konstruajo,
kiu havas du pintojn

blankaj literoj ————
unua linio: (japane) dai 69
kai kansai esuperanto Kobe-tyiié (japane)
raikar e - nomo de la post oficejo
(esperante) La 6% Kong- (£¥io signifas centro)
reso de Esperantistoj en

Kansajo 3.7.30
dua linlo: 2021/7/31~8/1 signifas la 3a jaro de Reiwa.
r.e. datoj de la kongreso julio 30

Reiwa estas japana erao

* kongreso okazis en
sabato kaj dimanéo, post-
oficejo ne funkcias, mi do
ricevis propran stampon de
la postoficejo en antaiia
tago de la kongreso

ankal Kobe-haven-turo o .
konataj histriaj konstruajoj en Kobe

* desegnajo de poitmarko lail la simbolmarko de la kongreso

PASTRO INOCENTO SERISEV (24)

FElda DOERFLER

En la unua parto ni konatigis, tre koncizete envere, kun Pastro Inocento,
fervora esperantisto kaj fervora korespondanto. Lia plej granda deziro e-
stis kontakti kiel eble plej multajn samideanojn tra la mondo, por ricevi
informojn precipe rilate eduk- kaj instru-sistemojn, por pli profundigi siajn
sciojn pri aliaj kulturoj kaj ¢efe pri la vivo de infanoj kaj knaboj, koncerne
ilian ekspluatadon kiel laborfortoj.

Iom mi kompletigas lian biografion, kiu,
krom esti ege interesa, elstarigas pro sia mult-
flanka eksterordinareco. Innokentij Nikolaje-
vi¢ SerySev, [esp. Inocento Nikolajevi¢ Seri-
Sev], estis siberiano, grek-ortodoksa pastro
(rusa ortodoksa, kiel 11 mem skribis) kaj in-
struisto. Naskigis en 1883 en Kudara, Burja-
tio, Rusio, kaj mortis en Adustralio en 1976.

Li esperantistigis en 1910 kaj tuj komencis
vastan propagandon en sia regiono. Post tri-
monata lerno de Esperanto, pastro Inocento
kun sia fratino Varvara rondvojagis tra dek tri
etiropaj landoj, kie li renkontigadis kun la
loka esperantistaro. Ciam, &ie kaj &iel li propagandis per paroladoj, artiko-
loj, disdonado de E-broSuroj kaj kursoj k.a. Ankati liaj familianoj igis es-
perantistoj: fratino, bofratino kaj la edzino Ekaterina.

Lia artikolo, Babilado, aperinta en The British Esperantist, 1911, tiel ko-
mencigas:

Sidante en mia ursa angulo - en malklera rusa vilago en malproksima
Siberio, pri kio mi skribos al vi, karaj gesamideanoj de |’ tuta mondo?
Kiajn kantojn mi ekkantos sur mia modesta liro, - mi kiu estas tiel mal-
proksime de vi, kiu estas nur modesta pastro, kiu nun estas loganto de
iu rusa tipa vilago. [...] Ho ve, mi ekkantos pri nia rusa suferanta kam-
parano, kiu havante la grandajn kapablecojn de sia naturo, sidas en la
mallumo kaj malklereco; kiu, havante la grandegajn ricajojn de |’ na-
turo, laborante nur por siaj premistoj kaj sklavistoj, mem sidas en mi-
zero kaj portas Cifonojn, kiu, prilaborinte la grandegajn vastajojn de
I’ rusa senlima fruktodona tero, nutras nur “superhomojn’ kaj aliland-
anojn, mem sidante ofte senpane. [...]

Kiom amaraj, kiom suferoplenaj tiaj diroj, spegulantaj la malfeli¢an real-
on regantan en lia patrujo. Sed je la fino de tiu longa babilado, kiu prezent-
is lian tutan aventuron, nome la vojagon en Eliropo, “kian oni povus nomi
kure CGirkaii Eiiropo”, 1i konkludas eligante el sia koro esprimojn espero-
plenajn kaj pozitivajn pri la rolo de Esperanto kiel interkomunikilo kaj
interkomprenilo por la tutmondaj popoloj:

Grade Esperanto trapenetros - komence laboristajn rond-
ojn, poste la popolamasojn. Neniaj baroj malhelpos la dis-
vastigon gloran de nia Esperanto.
Vivu Universala Esperanto-Asocio! Vivu Doktoro Zamen-
hof! Vivu la Esperantismo!

Decembre 1910 - La rusa pastro Innokentij Serisev.

Li sentis sin, funde de sia koro, instruisto homama kaj inter-
naciema. Lia programo estis disvastigi Esperanton pere de

Noto 1

postkartoj, sed ilin li ekuzis precipe por starigi kiel eble plej multe da rilat-
0j kun homoj el la tuta mondo, kun kiuj interS§angi ideojn pri edukado, kul-
turo, religio ka. Sciendas, ke ene de nur tri jaroj, 1912-1914, li sendis ¢ir-
kati 11 300 poSt-kartojn: ducent estis liaj korespondantoj el 60 landoj de la
mondo! Nekredeble, cu?

Julie 1919 okazis la rusa revolucio, tial li decidis konkretigi - vole-nevole
. - sian revon, iri al Japanio. Liaj familianoj -
edzino, fratino, bofratino - telegrame inform-
is lin pri sia decido ne forlasi la vilagan viv-
on. Do, sekve, komencigis alia aventurema
vojago, piede, trajne, Ciaveturile, direkte al
Oriento.
Cie ajn kie li haltis, li vigle informadis pri
Esperanto. Atinginte Japanion, kie li restadis
« pli ol du jarojn, li eklernis la lingvon kaj ko-
. natigis kun la instrua metodiko japana. Stud-
inte la lokan kulturon, li verkis la libron Lan-
do de Samurajoj. Kontribuojn al la loka mo-
“+= vado li donis per sia Esperanta-japana vort-
aro kaj per redaktado de pluraj revuoj. Al plej diversaj E-periodajoj ekster-
aziaj li sendis artikolojn pri siaj travivajoj kaj akiritaj spertoj. Poste 1i iris
al Cinio, kie li instruis ¢e la Pekina Esperanto Kolegio, Kolegio de Fremd-
aj Lingvoj kaj Pekina Nacia Universitato kaj, intertempe, verkis Esperant-
uja-n Krestomatio-n por ¢inoj. Menciindas, ke In. SeriSev konatigis kun

Vasilij EroSenko. Ili havis saman rigardon al la
rolo de Esperanto en siaj vivoj: Ero§enko kompar-
is gin kun la lampo de Aladino (1913) kaj SeriSev
mencias la “magian Sezamon” (1916).

Ciajn laborojn pastro Inocento faris por vivteni
sin, e li estis stratvendisto en Tokio kaj rikiSisto
en Pekino.

Li estis nekredeble aktiva kaj agema en tiuj land-
0j, precipe en kampoj filozofia, religia kaj peda-
gogia. Rilate ¢i lastan branCon, aperas ege interesa
artikolo de li verkita por la rubriko Pedagogia Fa-
ko de Sennacieca Revuo en 1922. Ekstreme avangardaj liaj ideoj, klaraj
kaj demokratiaj, subtenantaj la plenan rajton de ¢iu ajn al lernado.

1920 - Olepentrajo pri V. E.
Pentristo NAKAMURA Tsune

Jam multe klarigas pri liaj ideoj la subtitolo de la unua alineo:

SENNACIISMO DE LERNEJO KAJ DE EDUKADO. Tio signifas ke ¢iu homo,
¢u fremdulo ¢u samregnano, povas lerni en ia ajn lernejo sendepende
de nacieco, religio, raso, subregateco, socia klaso, sekso k.a. kaj [...] la
spirito de lernejo devas esti generala, komunhomara, ne naciisma!

Alia titolo: SENPAGECO DE LERNEJO. La principo estas ne disputebla!

LIBERECO DE EDUKADO; NATURMETODECO DE INSTRUADO. Lernantoj
ne devas lerni parkere, kiel nune, sed ili devas per ekskursoj, lerniloj
kaj propra iniciato serékompreni sub gvidado de spertaj edukistoj
scion pri geografio, naturscienco, fiziko, e¢ geometrio... Kantado,
esplorado, kunfarado, muzikado, bestoflegado, memhigieno kaj mem-
kuracado, studo de metioj, konstruado praktika ... Nature ambatiseks-
oj devas kunlerni...

Tro da spaco postulus la skribado de la tuta artikolo, kvankam g g1 tion me-
ritus. Tamen eblas gin legi, en la —— :

arkivo de periodajoj de E-Muzeo |
Vieno.

En 1925 li petis vizon por eniri Al-
stralion, kiun, januare de la posta|
. i . ne I
jaro, li akiris. Finfine li reunuigis

kun la familianoj kaj kun sia edzino y

El ESPERANTO SUB LA SUDA KRUCO,
decembro 2015 - Esperantaj postkart-
oj, de Peter Williamson, Melburno.

Ekaterina. En ¢i tiu nova kontinento li rifuzis nenian eblon gajni iom da
mono por vivteni sin kaj sian familion. Fine In. SeriSev sukcesis malfermi
la unuan rusan eldonejon en Alistralio, ¢ar tie trovigis multnombra rusa
komunumo. Malfacila estis lia vivo en tiu lando, kie 1i mortis en 1976: Li
laboris gis eléerpigo, li laboregis por realigi siajn projektojn kaj sekvi siajn
idealojn gis la lasta tago.

O W H%H &R R

INNOCENTO SERISEV - pastro, edukisto kaj instruisto, jurnalisto, eldonisto,
orientalisto, verkisto en la angla, rusa, germana k esperanta, mondvojag-
anto - li trairis la tutan Atustralion kun nura akompananto: bastono! -, entu-
te elstara talentulo. Malmulte konata, sed kun neimageble intensa vivo, en
kiu Esperanto ludis grandegan kaj tre valoran rolon.

LA VINTROLIBERTEMPA EaPtRaNm ﬁURao EN PEK. 1525

T~ 5P P lE .':j"_

AR B3 Y 3 =2
Pekino 1925 (Foto-Arkivo ONB, E-Muzeo Vieno)

Noto 1, pago 17a - I. SeriSev estis membro de UEA, tial li farigis glumarkojn kun
surskribo U.E.A. kaj sia portreto.

Fontoj: https://www.onb.ac.at/co/bibliothek/sammlungen/kolekto-por-
planlingvoj/digitaj-dokumentoj/periodajoj/; Vikipedio; El prelego de
Anatolj Sidorov, esploristo pri historio de la E-movado en Rusujo.

FILATELISTA

Esperanto-Ligo Filatelista
Amika Rondo de Esperantaj-Kolektantoj

ESPERANTO LIGO

Prezidantino:
Elda DOERFLER
Via Ghirlandaio 18/1 1T-34138 TRIESTE

testudo.ts@gmail.com

E?\_rf:!tNW!dSS 30 OONOY VHINY

KOLEKTANT!
ATAY

Jen mia bankokonto:

IBAN IT35 R076 0102 2000 0001 7452 996 — Banco Posta

BIC: BPPIITRRXXX Por: Elda Doerfler

UEA-konto: ELF/AREK - Kodo: elfx/r

Jarkotizo: € 17.00 - Membroj en socialismaj kaj ekssocialismaj

landoj: € 15.00

Se vi ne havas aliron al nia konto ¢e UEA, bonvolu kontakti la

prezidantinon.

Kunredaktantoj: James REZENDE PITON - sudastelaro@gmail.com

Albert BOON, Esperanto-Numismatika Asocio bert.boon@skynet.be
ELF-AREK ttt-ejo: www.kolektado.esperanto.cc

Propagandilo DOLFA

Jaroj 1930%: Kiel komforte trajnveture pasigi la multajn vojaghorojn?
Adolf Trejbal, fabrikestro en Prago, konsilas al la vojagantoj per vagonaro
tre utilan novajon, kiu e¢ defendas ilin de pristelo.

En kio konsistas tiu & teknika eltrovajo? Gi estas tuketo pendanta je risort-
oj. Oni gin pendigas sur breto por pakajoj.
Facile portebla kaj kunmet-
ebla, gi eniras en ian ajn pos-
on. Kiel gi defendas de §tel-
istoj, ne estas sciate.

‘ Malantata parto de la reklamo!

Pro sia formo, kiel eta hama-
ko, g1 permesas dol¢ajn son-
gojn, sed... priatentu vian
monujon!




